
ONOR. IMHALLEF
JOSEPH R. MICALLEF

Seduta tat-2 ta' Ottubru, 2008

Citazzjoni Numru. 20/2008

Avukat Dottor Luigi A. SANSONE bhala mandatarju
specjali tas-Socjeta’ estera Seiko Holdings Kabushiki
Kaisha (ezercenti I-kummer¢ bl-isem ta’ Seiko Holdings

Corporation)

VS

Avukat Dottor Renzo PORSELLA FLORES u I-P.L. Mario
Mifsud Bonnici li b’Degriet tas-17 ta’ April, 2008, gew
nominati Kuraturi Deputati biex jirrapprezentaw lis-socjeta’
STE SOLARADEL S.A.R.L. ta’ No. 83 Atarin Ancien
Medina, Fes, II-Marokk

[I-Qorti:

Rat ir-Rikors mahluf imressagq fl-10 ta’ Jannar, 2008, li bih
ir-rikorrent nomine ippremetta;

1. llli s-soc¢jeta’ attrici Seiko Holdings Kabushiki
Kaisha (ezeréenti I-kummer¢ bl-isem ta’ Seiko Holdings

Corporation), maghrufa sew madwar id-dinja nkluz
fMalta, inter alia in konnessjoni ma’ arloggi tal-idejn, hija
proprjetarja ta’ diversi trademarks li jkopru dan in-negozju
taghha u in konnessjoni ma’ l-istess negozju;

2. lli b’hila u b’'invenzjoni, kif ukoll b’hafna
sagrific¢ju finanzjarju u promozzjoni reklamattiva da parti
taghha, is-socjeta’ attri¢i kisbet reputazzjoni u avvjament
enormi kemm fuq is-suq barrani u kif ukoll fug is-suq
lokali, in konnessjoni mat-trademarks taghha;

3. llli, fost ohrajn, is-socjeta’ attrici
ghandha validament rregistrati fMalta t-trademarks
Komunitarji (CTM) il-markji “SEIKO” (kelma, numru
000521732 b’effett mis-17 ta’ April tal-1997), u “SEIKO”
(kelma, numru 002390953, b’effett mis-26 ta’ Settembru,
2001), u dan fkull kaz inter alia dwar prodotti b’kategorija
li fihom jaqghu prodotti konsistenti farloggi ta’ I-idejn;

4. i noltri, is-socjeta’ attrici ghandha
rregistrata fMalta b’effett mis-26 ta’ Dicembru tal-1968 it-
trademark bin-numru ta’ registrazzjoni 9819, u dan dwar
arloggi tal-idejn, fost I-ohrajn;

5. llli s-socjeta’ attrici hija “detentri¢i ta’
dritt” u tinsab registrata mal-Kontrollur tad-Dwana ghall-
iskopijiet tad-disposizzjonijiet rilevanti tal-ligi fosthom tal-
Att Dwar Drittijiet Dwar Proprjeta’ Intellettwali (Mizuri
Intrakonfini) (Kapitlu 414 ta’ |-Edizzjoni Riveduta ta’ |-
Ligijiet ta’ Malta) u tal-Council Regulation (EC) No.
1383/2003 concerning customs action against goods
suspected of infringing certain intellectual property rights
and the measures to be taken against goods found to
have infringed such rights, biex b’hekk inter alia tgawdi
mill-protezzjoni moghtija fl-artikulu 2 (1)(a)(i), 4 u 8(1) tal-
istess Kap, 414 u taht id-disposizzjonijiet rilevanti tal-Artikli
1, 2 1.(a), 10, 16 u 17 tal-istess Council Regulation (EC)
No. 1383/2003 fost ohrajn;

6. llli recentement, waqt I-iskrutinji taht xi
wahda mill-pro¢eduri doganali msemmija fl-artiklu 4 tal-
istess Kap, 414 u fl-Artiklu 1(1) tal-Council Regulation

(EC) No 1383/2003 hawn gabel imsemmija, il-Kontrollur
tad-Dwana kien issospenda r-rilaxx tal-container UNIU
4031048 kontenenti inter alia I-arloggi ta’ I-idejn li fihom
sinjali “SEIKO” bhal dawk tas-socjeta’ attri¢i prezentati
b’mod prominenti, liema artikli waslu fil-Freeport Terminal
tad-Dwana in transitu ghar-rilaxx eventwali favur il-
consignee/importatrici ndikata fuq I-istess bill of lading
bhala STE SOLARADEL S.A.R.L. u I-istess Kontrollur tad-
Dwana informa lis-socjeta’ attrici dwar din is-sejba
f'¢irkostanzi suspetti, sabiex isiru I-verifiki opportuni dwar
kontravvenzjonijiet ta’ dritt dwar proprjeta’ intellettwali;

7. llli s-soc¢jeta’ attrici giet mgharrfa bis-
sejba fil-11 ta’ Dicembru, 2007 u, wara li ezaminat ritratti
elettronici ta’ kampjuni ta’ dawn |-oggetti, ikkonfermat lill-
istess Kontrollur tad-Dwana li fil-fatt dawn huma oggetti
kontraffatti li jikkontravvjenu d-drittijiet taghha dwar
proprijeta’ intellettwali;

8. llli effettivament allura, I-arloggi tal-idejn ilkoll
mertu ta’ din il-vertenza, li I-Kontrollur tad-Dwana indika
lis-so¢jeta’ attrici bhala tlitt elef u disa’ mija (3,900)
b’kollox  jikkontravvjenu d-drittijiet dwar proprjeta’
intellettwali tas-socjeta’ attrici. Ghal dan il-kaz japplikaw
ukoll inter alia u oltre d-disposizzjonijiet ta’ ligi ndikati fil-
paragrafu numru 5 ta’ dan ir-rikors guramentat, id-
disposizzjonijiet rilevanti tal-artikli 9 1. (a) u (b) tal-Council
Regulation (EC) No. 40/94 on the Commuity trade mark,
kif ukoll id-disposizzjonijiet rilevanti tal-artikli 10, 14 sa 19
tal-Att tal-2000 Dwar it-Trademarks (Kap. 416) u tar-
regolament numru 9 tal-avviz legali 233 tal-2003;

9. Il wara li s-socjeta’ attrici nghatat id-dettal;i tal-
konvenuta mill-Kontrollur tad-Dwana, huwa ipprefigda
terminu lill-istess soéjeta’ attri¢i sabiex sal-11 ta’ Jannar
2008 tinghatalu I-prova li nbdew |-opportuni pro¢edimenti
gudizzjarji cCivili fil-konfront tal-konvenuta |li jwasslu ghal
decizjoni sostantiva dwar il-merti tal-kaz, u dan l-att qed
jigi prezentat entro dak it-terminu u fit-termini tal-ligi;

10. llli -esponent nomine jaf personalment bil-fatti
hawn kollha dikjarati;

11.  llli ghalhekk kellha ssir din il-kawza;

Ghaldagstant ghar-ragunijiet hawn gabel premessi I-attur
nomine umilment jitlob li din I-Onorabbli Qorti:

1. Tiddikjara li l-oggetti konsistenti farloggi tal-
idejn, li lkoll jikkontjenu sinjali “SEIKO” prezentati b’mod
prominenti u li jinsabu prezentement taht l-awtorita’ tal-
Kontrollur tad-Dwana wara li huwa kien issosspenda r-
rilaxx ta’ I-container UNIU 4031048 kontenenti |-
imsemmija oggetti, jikkontravvjenu d-drittijiet ta’ proprjeta’
intellettwali tas-socjeta’ attrici;

2. Tordna lill-Kontrollur tad-Dwana i jiddisponi
minn tali oggetti '|l hinn mill-kanali tal-kummerc¢ b’dak il-
mod li jipprekludu xi hsara lis-soc¢jeta’ attri¢i jew tordna lill-
Kontrollur tad-Dwana li jiddistruggi dawk I-oggetti, fkull

kaz minghajr ebda kumpens lill-, u ghas-spejjez ta’ — I-
konvenuta;

3. Tiehu, jew tordna lill-Kontrollur tad-Dwana i
jiehu dwar dawk I-oggetti, kull mizura ohra li jkollha I-effett
li effettivament i¢cahhad lill-kovenuta mill-beneficcji

ekonomici tat-transazzjoni;

4, Tordna li I-konvenuta ghandha tbati I-ispejjez
kollha konnessi mal-mizuri ordnati ai termini tat-tieni u tat-
tielet talbiet attrici, inkluzi dawk tat-trasport tal-imsemmija
oggetti ghall-hazna qgabel id-distruzzjoni eventwali
taghhom, tal-hazna stess, tat-trasport mill-lok tal-hazna
sal-lok tal-eventwali distruzzjoni, u tad-distruzzjoni stess.

Bl-ispejjez kontra |-konvenuta li tibga’ minn issa ngunta
ghas-subizzjoni taghha.

Rat it-Twegiba Mahlufa mressqa fit-22 ta’ Mejju, 2008, li
biha I-Kuraturi Deputati e¢cepew:

llli huma ma jafux bil-fatti li wasslu ghall-kawza izda ser
jaghmlu hilithom biex jagbdu mas-socjeta’ intimata i

ghaliha nhatru biex jidhru u dana sabiex jigbru t-taghrif
mehtieg halli I-kawza tkun kontestata kif imiss;

Rat il-provi dokumentali tal-attur nomine mrressqin b’Nota
fit-12 ta’ Mejju, 2008";

Semghet ix-xhieda tal-attur nomine;
Rat |-atti kollha tal-kawza;

Semghet id-dikjarazzjoni maghmula mill-Avukat tas-
soc¢jeta’ attrici barranija waqt is-smigh tal-lum Ili biha
iddikjara li ma kellux provi ohra xi jressaq;

Rat id-Degriet taghha tal-lum i bih halliet il-kawza ghas-
sentenza,;

Ikkunsidrat:

llli b’din il-kawza, il-kumpannija rikorrenti geghda titlob i
jigi dikjarat li kunsinna ta’ arloggi tal-idejn (aktar il
quddiem imsejha “il-merkanzija”) li ddahnlet fil-Port Hieles
ta’ Malta fit-8 ta’ Novembru, 2007, abbord il-bastiment MV
CMA-CGM WAGNER kienet falza u ghalhekk geghda
titlob il-qgerda taghha, billi din il-merkanzija tikser il-jeddijiet
intellettwali taghha;

[lli, min-naha taghhom, il-Kuraturi Deputati mharrkin
geghdin jghidu li ma jistghux imieru lill-kumpannija
rikorrenti ghaliex ma jafu xejn fuq il-fatti, u dan minkejja
kull tentativ li ippruvaw biex jiendu I-fehma jew id-direttivi
tal-kostitwenti taghhom;

lli I-azzjoni tar-rikorrenti tinbena fuq dak li tipprovdi I-ligi fl-
Att tal-2000 dwar id-Drittijiet ta’ Proprjeta’ Intellettwali
(Mizuri Intrakonfini)® (Kapitolu 414 tal-Ligijiet ta’ Malta),
b’mod partikolari I-artikolu 8 tal-istess Att;

[lli mill-provi mressqa mir-rikorrent nomine jirrizulta li sa
minn Di¢embru ta’ 1-1968, prodotti maghmulin mill-

! Pagg. 91 — 113 tal-process
% Kap 414 tal-Ligijiet ta’ Malta

kumpannija rikorrenti bhal dawk li jaghmlu parti mill-
merkanzija, kienu registrati mal-Kontrollur tal-Proprjeta’
Industrijali fMalta® bhala marka kummerdjali (trademark),
u ghalhekk imharsa mid-dispozizzjonijiet tal-Kapitolu 29
tal-Ligijiet ta’ Malta (illum il-Kapitolu 416 tal-Ligijiet ta’
Malta). It-titolari tal-jedd imhares hija I-kumpannija attrici
barranija. Bl-istess mod, I-imsemmija marka kummer¢jali
dwar id-disinn “Seiko”, kemm bhala kelma u kif ukoll bhala
tikketta, jinsabu registrati wkoll favur il-kumpannija attrici
barranija mal-uffi¢éji komunitarji kompetenti®;

i jirri2u|ta5 li nhar il-Hamis, 8 ta’ Novembru, 2007, il-
bastiment MV CMA-CGM WAGNER dahal fil-Port Hieles
ta’ Marsaxlokk, mghobbi b’ghadd ta’ containers. Wiehed
minn dawn il-containers (numru UNIU 4031048) kellu
dikjarazzjoni li I-konsenja kienet ta’ seba’ mija u erbgha u
ghoxrin (724) kaxxa b’accessorji ghal telefoni cellulari u
arloggi tal-idejn. Din kienet maghmula fuq il-polza ta’
taghbija®, li kienet tghid Ii I-kumpannija mharrka kienet il-
kunsinnatarja tal-merkanzija mertu tal-kaz. ll-bastiment
kien salpa minn port fic-Cina (Chiwan), b’sistema ta’ garr
bi trasbord, u t-taghbija kellha tinhatt fil-port ta’
Casablanca, fis-Saltha tal-Marokk, bhala I|-ahhar
destinazzjoni taghha;

i hamest ijiem wara d-dhul fMalta tal-imsemmi
container, sewwasew fit-13 ta’ Novembru, 2007, id-
dipartiment tad-Dwana geghditu taht stharrig maghruf
bhala risk analysis. Meta nfetah, u wara li nstab li s-sigilli
tieghu ma kinux ghadhom mimsusin, instab li dan kien
mimli bi kwantita’ ta’ arloggi tal-idejn, nuccalijiet tax-xemx
u accessorji ta’ telefoni ¢ellulari. Fost dawn kien hemm il-
merkanzija mertu tal-kaz li, bhall bqija, kienet taghti ’l min
jifhem li setghet kienet falza. Ittiehdet id-decizjoni li I-
container jinzamm ghal stharrig b’aktar reqga. Intrefa’
kampjun li ntbaghat lir-rapprezentanti tal-kumpannija
attrici fMalta u I-container raga’ gie sidillat u ttiehed
f’mahzen tad-Dwana;

% Marka numru 9819, Dok. “D”, fpag. 18 tal-process

* Numri 000521732 u 002390953, Dokti “B” u “C”, fpagg. 6 — 17 tal-process
® Affidavit ta’ George Agius 10.1.2008, Dok “I”, fpagg. 35 — 36 tal-process

® 571378720 (Dok “F”, fpag. 24 tal-process)

llli d-Dipartiment kiteb minnufih lir-rikorrent biex jgharrfu
bis-sejba’. Ir-rikorrent talab lill-Kontrollur tad-Dwana
jzomm ir-rilaxx tal-imsemmi container®. Il-Kontrollur laga’
t-talba wara li ntwera d-dokumentazzjoni mehtiega mill-
kumpannija rikorrenti dwar il-jeddijiet taghha u I-interess
taghha li tressaq I-ilment dwar il-merkanzija mnizzla I-art,
u, aktar ’il quddiem, laga’ talba ohra tal-attur nomine biex
itawwal iz-zmien li fih kellu jressaq il-kawza;

[lli, minbarra dan, ir-rikorrent nomine baghat kampjonarju
mill-merkanzija milli  kienu fl-imsemmi container lil-
laboratorji tal-kumpannija attric¢i, biex tezaminahom. Din
baghtet rapport lir-rikorrent nomine ftit jiem wara®. Minn
dan ir-rapport johrog li |I-merkanzija kienet falza u ma
tagbilx mal-istandards tal-prodotti genwini maghmulin mill-
kumpannija attric¢i barranija;

llli I-kumpannija rikorrenti fethet din il-kawza fl-10 ta’
Jannar, 2008, u jirrizulta li I-kontenut tal-container ghadu
mizmum taht is-setghat tal-Kontrollur tad-Dwana;

i I-kumpannija mharrka ma meriet xejn mill-provi
mressga mill-kumpannija rikorrenti. 1I-Qorti tifthem li kien
iI-Kontrollur tad-Dwana nnifsu li gharraf lill-kumpannija
attri¢i bl-isem tal-kumpannija mharrka. IlI-Kuraturi mahtura
biex jidhru ghaliha ma nghataw |-ebda taghrif dwar
x’kellhom jaghmlu dwar ix-xiljiet imressqga mill-kumpannija
rikorrenti;

[l meta jitgiesu |-fatti fug imsemmija ma’ dak li tipprovdi |-
ligi, jinstiltu I-konkluzjonijiet li gejjin:

a. il-kumpannija rikorrenti hija detentri¢i ta’ dritt li
ghalih japplika I-Att VIII tal-2000, u dan kif imfisser fl-
artikolu 2 tieghu, u kif ukoll tal-jeddijiet imharsin taht id-
dispozizzjonijiet tar-Regolamenti tal-Kunsill 40 tal-1994 u
1383 tal-2003;

b. illi l-merkanzija mnizzla l-art fMalta ma
kellniex marka |I|i saret bil-kunsens tal-kumpannija

" Dok “E”, fpag. 22 tal-process
® Dok “E”, fpag. 23 tal-process
° Dok “G” datat 19 ta’ Dicembru, 2007, fpag. 25 tal-process

rikorrenti u langas jidher li giet manufatturata bil-kunsens
taghha, u dan ghall-finijiet tal-artikolu 3 tal-imsemmi Att;

C. li d-dhul tal-imsemmija merkanzija, imgar jekk
fllambitu tal-Port Hieles, huwa projbit, ladarba jikser il-
jeddijiet tal-kumpannija rikorrenti;

d. jidher li I-kumpannija rikorrenti wettget ukoll I-
obbligi taghha dwar taghrif moghti lill-awtoritajiet
kompetenti fMalta ghall-finijiet tal-artikolu 5 tal-Att;

e. illi I-kampjun moghti lill-kumpannija rikorrenti u
minnha mibghuta barra minn Malta ghall-ezamijiet
mehtiega huwa proéess mahsub mil-ligi*® u kien ta’
ghajnuna kbira biex il-kumpannija rikorrenti setghet bdiet
il-proceduri xierga fl-igsar zmien, u biex jigi determinat Ii |-
gomos kienu tassew foloz;

f. it-talba tal-kumpannija rikorrenti biex il-
konsenja ta’ merkanzija in kwestjoni tigi meqruda hija
wahda mill-effetti li I-ligi'* tahseb ghalihom dwar id-dhul

fMalta ta’ hwejjeg falsifikati li jiksru I-jeddijiet ta’ proprjeta’
intellettwali ta’ xi persuna, kif imfissra fl-artikolu 2 tal-Att; u

g. il-falsita’ tal-imsemmija merkanzija tinsab
ippruvata fi grad tekniku bizzejjed, u ammissibbili fil-ligi, i I-
Qorti ma thossx il-htiega |i tahtar espert biex jaghmel
kostatazzjonijiet ohrajn;

lIli ghalhekk il-Qorti ssib li ir-rikorrent nomine wera tajjeb
bizzejjed li I-kumpannija rikorrenti kellha ragun temmen li
l-merkanzija |li ddahhlet fMalta fit-13 ta’ Gunju, 2006,
kienet tikser il-jeddijiet intellettwali taghha kif imharsin
minn gabel mill-awtoritajiet Maltin u kif ukoll minn dawk
komunitarji kompetenti, u li I-helsien taghhom mill-
Kontrollur tad-Dwana jkun ifisser telf finanzjarju kbir li ma
jkunx hafif ghaliha li taghmel tajjeb ghalih jekk mhux biz-
zamma ghal dejjem taghhom jew bil-qerda taghhom, ukoll
jekk kien mahsub li I-ahhar destinazzjoni kienet sejra tkun
f'pajjiz iehor barra minn Malta;

0 Art. 7(3) tal-Kap 414
1 Art. 8(1)(a) tal-Kap 414

Ghal dawn ir-ragunijiet, il-Qorti gieghda tiddeciedi billi:

Tilga’ lI-ewwel talba attri¢i u tiddikjara li I-kunsinna ta’
merkanzija msemmija fil-premessi tar-Rikors mahluf
imnizzla l|-art fil-Port Hieles ta’ Marsaxlokk minn fuq il-
bastiment CMA-CGM WAGNER ¢§o container bin-numru
UNIU 4031048 fit-8 ta’ Novembru, 2007, kienet falza
ghall-finijiet u effetti kollha tal-Att VIl tal-2000;

Tilga’ t-tieni u t-tielet talbiet attri¢i billi tordna lill-
Kontrollur tad-Dwana sabiex jipprocedi ghall-prattiki kollha
mehtiega, inkluzi I-ghoti minnu ta’ kull direttiva lilu
moghtija b’setgha mil-ligi, ghall-gerda tal-merkanzija
kollha fug imsemmija, u dan sa mhux aktar tard minn
xahar kalendarju minn dak inhar li jigi notifikat, a kariku
tal-kumpannija rikorrenti, b’kopja awtentikata ta’ din is-
sentenza;

Tilga’ r-raba’ talba attri¢i u tikkundanna lill-kumpannija
intimata biex thallas l-ispejjez kollha marbuta mal-garr, il-
hazna u I-gerda tal-imsemmija merkanzija mid-
Dipartiment tad-Dwana;

Tordna li sa mhux izjed tard minn hmistax-il (15) jum tax-
xoghol minn dak inhar li l-ordni tal-Qorti ghall-qerda ta’
dawn l-oggetti titwettaq, il-Kontrollur tad-Dwana jdahhal
Nota fl-atti ta’ din il-kawza li biha jgharraf lill-Qorti bl-
ezekuzzjoni tal-ordni tal-gerda moghtija b’din is-sentenza,
jew, fin-nuqqgas, ir-ragunijiet ghaliex l-ordni ma tkunx
twettget; u

Tikkundanna lill-kumpannija mharrka thallas I-ispejjez tal-
kawza b’dan li d-drittijiet tal-Kuraturi Deputati nomine
jithallsu provvizorjament mir-rikorrent nomine.

Moqrija

< Sentenza Finali >

